
Gopala Shatakam

ಗೋಪಾಲಶತಕಂ

ಶ್ರೀಶಶ್ರೀಪೃತನಾಧಿಪಾನನುಕಲಂ ಸೇವೇ ಶಠಾರಿಂ ಭಜೇ
ನಾಥಾಬ್ಜಾಂಬಕರಾಮಯಾಮುನಮಹಾಪೂರ್ಣಾನಜಸ್ರಂ ಭಜೇ .
ಸಮ್ಯಗ್ ದೇಶಿಕಪಂಕ್ತಿಹಾರತರಲಂ ರಾಮಾನುಜಂ ಸಂಶ್ರಯೇ
ಯತ್ಕಾರುಣ್ಯಸುಖಾಪ್ತಸರ್ವಧಿಷಣೈರಾರ್ಯೈರಹಂ ವೀಕ್ಷಿತಃ .. 1..
ಖಿದ್ಯದ್ಗೋವೇಷಭೂಮಿವ್ಯಸನಪರಿಹೃತಿಪ್ರಾಪ್ತಲೋಕೇಶಶಂಭು-
ಸ್ವರ್ಗಸ್ವಾಮ್ಯಾದಿದೇವಪ್ರಣತಿನುತಿತತಿಪ್ರಾಪ್ತವಾಗ್ವೃತ್ತಿರೀಶಃ .
ದೇವಃ ಕ್ಷೀರಾಬ್ಧಿಶಾಯೀ ಜಗದವನಪರಃ ಸ್ವೀಯಮಂಚೇನ ಸಾಕಂ
ದೇವಕ್ಯಾಃ ಪುತ್ರತಾಂ ಯಃ ಸಮಭಜದವನೇರ್ಭಾರಹಾನ್ಯೈ ಭಜೇ ತಂ .. 2..

ಅಷ್ಟಮ್ಯಾಂ ಕೃಷ್ಣಪಕ್ಷೇ ನಭಸಿ ಬುಧದಿನೇ ಪ್ರೋದ್ಯಮಾನೇ ಶಶಾಂಕೇ
ಪ್ರಾಜಾಪತ್ಯೇ ಶುಭರ್ಕ್ಷೇ ವೃಷಭಮುಪಗತೇ ದೇವಕೀಜಾತಮೀಶಂ .

ಕೃಷ್ಣಂ ವಂದೇ ಸ್ವಭೂಷೋಪಲತರಣಿಹತಧ್ವಾಂತಭಾಸ್ವದ್ಗೃಹಾಂತ-
ರ್ದೇದೀಪ್ಯಚ್ಛಂಖಚಕ್ರೋಜ್ಜ್ವಲಿತಶುಭತನುಂ ಸ್ತೂಯಮಾನಂ ಪಿತೃಭ್ಯಾಂ .. 3..

ಮಾಯಾಮೂರ್ಚ್ಛಿತಕಂಸಭೃತ್ಯನಿವಹೇ ತಸ್ಮಿನ್ ನಿಕೇತೇ ಹರಿಂ
ನಿರ್ಮುಕ್ತೇ ನಿಗಲೇ ಪಿತುರ್ವಿಗಲಿತೇ ಸ್ಥೂಲೇ ಕವಾಟೇ ವ್ರಜೇ (ಕವಾಟಂ) .
ಪಿತ್ರಾ ಶೇಷಫಣಾವೃತಸ್ವಶಿರಸಾ ಸನ್ನೀಯಮಾನಂ ಭಜೇ
ಮೇಘೇ ವರ್ಷತಿ ಜಾನುದಘ್ನಯಮುನಾಪೂರ್ಣಪ್ರವಾಹೇ ಪಥಿ .. 4..

ಮೂರ್ಚ್ಛಾಕ್ರಾಂತಯಶೋದಯಾ ವಿಗಲಿತೇಽಜ್ಞಾತೇ ಶಿಶೌ ಸ್ವೋದರಾದ್-

ದೇವಕ್ಯಾಃ ಕಮನೇನ ಚಾತ್ಮಜಹರಿಂ ನಿಕ್ಷಿಪ್ಯ ನೀತೇ ಶಿಶುಂ .

ಕಂಸೇನಾಪಿ ಶಿಲಾತಲೇ ಸುವನಿತಾರೂಪೇ ಹತೇ ಸ್ವರ್ಗತೇ
ಮೇನೇ ಸಾಪಿಯಮಾತ್ಮಜಂ ಚಿದಚಿತೋರೀಶಂ ತಮದ್ಯಾಶ್ರಯೇ .. 5..
ಜಾತೋ ನಂದಸ್ಯ ಪುತ್ರಃ ಸುಕಮಲನಯನಶ್ಚಾರುನಾಸಃ ಸುವಕ್ತ್ರೋ
ದೇವೋಽಯಂ ನೈವ ಮರ್ತ್ಯೋ ನ ಹಿ ಭವತಿ ತನುಸ್ತ್ವೀದೃಶೀ ಮಾನುಷಾಣಾಂ .

ಸೌಂದರ್ಯಂ ಸೌಕುಮಾರ್ಯಂ ಕಿಮಿದಮವಯವಾಸ್ತ್ವದ್ಭುತಾಃ ಸರ್ವ ಏವೇ-
ತ್ಯೇವಂ ತೋಷೇಣ ಸರ್ವಾ ವ್ರಜಗತವನಿತಾ ಅಸ್ತುವನ್ಯಂ ತಮೀಡೇ .. 6..
ಸ್ನೇಹಾಜ್ಯೈರ್ನವನೀತಪಿಂಡಸಹಿತೈರ್ದಘ್ನಾ ಹರಿದ್ರೋದಕೈ-
ಸ್ತೇ ಸರ್ವೇ ಸಮವಾಕಿರನ್ ಬ್ರಜಜನಾಸ್ತೋಷೇಣಯಜ್ಜನ್ಮನಿ .

ಗೋಪಾಲಶತಕಂ

ದೇವಾ ಅಪ್ಯತಿತೋಷಮಾಪುರಪತತ್ ಸ್ವರ್ಗಾತ್ ಸುಮಾನಾಂ ತತಿ-
ರ್ನೇದುರ್ದುಂದುಭಯೋ ಜಗರ್ಜುರುದಧೇರ್ವಾರೀಣಿ ತಂ ಧೀಮಹಿ .. 7..

ಜ್ಞಾತ್ವಾ ದೇವಜನಿಂ ಸುರರ್ಷಿವಚನಾದೇಕಾಂತವಾಸಂ ಹರೇಃ
ಕಂಸೇನ ಪ್ರಹಿತೇ ಸಮಸ್ತಪೃಥುಕಧ್ವಂಸಾಯ ದೈತ್ಯವ್ರಜೇ .
ಬಾಲಘ್ನೀ ವ್ರಜಮಾಗತಾ ವಿಷಮಯಂ ದತ್ತ್ವಾ ಸ್ತನಂ ಪೂತನಾ
ಸ್ತನ್ಯಸ್ವೀಕರಣಾತ್ ಸಹಾಸುಭಿರಗಾದ್ ದ್ಯಾಂ ಯೇನ ತಂ ಚಿಂತಯೇ .. 8..
ಗೋಪ್ಯಃ ಪಶ್ಯತ ಕೋಽಯಮತ್ರ ಶಕಟಃ ಕ್ಷಿಪ್ತಃ ಪ್ರಭನೋಽಪತತ್
ಪದ್ಭ್ಯಾಮಸ್ಯ ಶಿಶೋರ್ಧ್ರುವಂ ವಿನಿಹತಃ ಪದ್ಮೋಪಮಾಭ್ಯಾಂ ಬತ .

ಹಂತುಂ ದಾನವ ಆಗತೋ ಗಿರಿಸಮೋಯೇನಾದ್ಯ ಶೇತೇ ಮೃತಃ
ಸೋಽಯಂ ವಿಷ್ಣುರಿತಿ ಧ್ರುವಂ ವ್ರಜಜನಾ ಯಂ ಮೇನಿರೇ ತಂ ಭಜೇ .. 9..
ವಾತ್ಯಾವೇಷಧರೋ ಭ್ರಮನ್ ಬಹು ತೃಣಾನ್ಯಾವರ್ತಯನ್ ದಾನವಃ
ಪಾಂಸೂದ್ವರ್ಷವಿಮೂರ್ಚ್ಛಿತಾನ್ ವ್ರಜಜನಾನ್ ಕೃತ್ವಾ ಗೃಹೀತ್ವಾ ಚ ಯಂ .

ಹಂತುಂ ವ್ಯೋಮ್ನಿ ಸಮುತ್ಪತನ್ ನಿಜಗಲಾಶ್ಲಿಷ್ಟಂ ಹರಿಂ ಶಾಬಕಂ
ಭಾರಾದ್ ಭುವ್ಯಪತದ್ ವ್ಯಸುಸ್ತದುರಸಿ ಕ್ರೀಡಾರತಂ ತಂ ಭಜೇ .. 10..
ಕೃಷ್ಣಾಸ್ಯಂ ದರ್ಶಯಾಶು ಧ್ರುವಮಪರಿಮಿತಾ ಮೃತ್ತಿಕಾ ಭಕ್ಷಿತಾದ್ಯೇ-
ತ್ಯುಕ್ತ್ವಾಸ್ಯೇ ಯಸ್ಯ ಮಾತಾ ಸಕಲಜನಪದದ್ವೀಪಸಿಂಧೂನ್ ವ್ರಜಂ ಚ .

ಆತ್ಮಾನಂ ಸಪ್ತಲೋಕಾನಮರನರಪಶುಸ್ಥಾವರಾದ್ರ್ಯಾದಿಯುಕ್ತಾನ್
ದೃಷ್ಟ್ವಾ ಮತ್ವಾ ಚ ವಿಷ್ಣುಂ ನಿಜತನಯಮಹೋಯಂ ನನಾಮಾಶ್ರಯೇ ತಂ .. 11..

ಆತ್ಮಾರಾಮೋಽಪಿ ದೇವಃ ಶ್ರುತಿಮಕುಟರಮಾಸೂರಿಸೇವ್ಯೋಽಪಿ ಮಾತು-
ರ್ಯಃ ಸ್ತನ್ಯಾಲಾಭರುಷ್ಟೋ ನಿಖಿಲದಘಿಪಯೋಭಾಂಡಭಂಗಂ ಚಕಾರ .

ಮುಷ್ಣನ್ ಹೈಯಂಗವೀನಂ ಪ್ರತಿಗೃಹಮಖಿಲಾನ್ಮೋಹಯನ್ ರೂಪಚೇಷ್ಟಾ-
ವಾಕ್ಯೈರ್ಮಾರ್ಜಾರಕೀಶೈಃ ಸಮಮಚರದಹೋಯಸ್ತದೀಶಃ ಶ್ರಯೇ ತಂ .. 12..

ಆರುಹ್ಯೋಲೂಖಲಾಗ್ರಂ ಬಹುಘಟನಿಬಿಡಂ ಶಿಕ್ಯಮಾಕೃಷ್ಯ ತತ್ಸ್ಥೇ
ಕುಂಭೇ ಹಸ್ತಂ ಸ್ವಕೀಯಂ ಬಹುಚಲನಯನೋಯಾವದಂತರ್ನಿವೇಶ್ಯ .
ಭುಕ್ತ್ವಾ ಹೈಯಂಗವೀನಂ ಕರಯುಗಲತತಂ ತನ್ಮೃಜನ್ ಸ್ವೀಯದೇಹೇ
ಬದ್ಧೋಮಾತ್ರಾ ಗುಣೈರ್ಯಃ ಸ್ವಯಮತಿಕೃಪಯೋಲೂಖಲೇ ತಂಭಜೇಽಹಂ .. 13..

ಮಾತ್ರಾ ಯಸ್ಮಿನ್ ನಿಬದ್ಧಸ್ತದಪಿ ಗುರುತರಂ ಜಾನುಹಸ್ತೇನ ಗಚ್ಛ-
ನ್ನಾಕರ್ಷನ್ಮತ್ತತೋತ್ಥಾಮರಮುನಿಶಪನೋದ್ವೇಗಲಬ್ಧಾರ್ಜುನತ್ವೌ .
ಭೃತ್ಯೌ ಯಕ್ಷಾಧಿಪಸ್ಯ ಸ್ವಯಮತಿಘೃಣಯಾಮೋಚಯನ್ ವೃಕ್ಷಭಾವಾದ್
ಯಸ್ತೇನೋಲೂಖಲೇನ ಶ್ರುತಿಗಣವಿನುತಂ ತಂ ಶ್ರಯೇ ಬಾಲಕೃಷ್ಣಂ .. 14..

ಗೋವತ್ಸಾನ್ ವತ್ಸಪಾಲಾನ್ ವನಭುವಿ ವಿಧಿನಾ ವಂಚಿತಾನ್ ವೀಕ್ಷ್ಯ ದೇವೋ

ಗೋಪಾಲಶತಕಂ

ವತ್ಸಾನ್ ಬಾಲಾಂಶ್ಚ ಸೃಷ್ಟ್ವಾ ಸುಸದೃಶಗಮನಾಕಾರವರ್ಣಸ್ವರಾಂಗಾನ್ .

ಸಂಯೋಜ್ಯ ಸ್ವಸ್ವಮಾರ್ಗಂ ನಿಶಿ ನಿಶಿ ವಿಪಿನಾದ್ ವತ್ಸರಾಂತೇ ಸ್ವಶಕ್ತ್ಯಾ
ಯಃ ಸರ್ವಾನ್ ಬ್ರಹ್ಮರೂಪಾನ್ ಪುನರಪಿ ವಿಧಯೇಽದರ್ಶಯತ್ ತಂ ಭಜೇಽಹಂ
.. 15..

ಕೃಷ್ಣೈಹಿ ಸ್ತನಮದ್ಯ ಬಾಲ ಪಿಬ ತೇ ತಾತಃ ಸುಮೃಷ್ಟೋದನಂ
ಭೋಕ್ತುಂ ತ್ವಾಂ ಪ್ರತಿವೀಕ್ಷತೇ ದಶ ದಿಶೋ ದಾಸ್ಯಾಮಿ ತುಭ್ಯಂ ಫಲಂ .

ಜನ್ಮರ್ಕ್ಷಂ ತವ ಗಾಃ ಪ್ರದೇಹಿ ಸುಭಗಾಃ ಸ್ನಾತಃ ಶುಭಾಲಂಕೃತೋ
ಭುಂಕ್ಷ್ವೇತ್ಯೇವಯಶೋದಯಾ ಸುತಧಿಯಾಯಃ ಪ್ರಾರ್ಥಿತಸ್ತಂ ಭಜೇ .. 16..
ಉಗ್ರಾಭಾಷಣದೃಷ್ಟಿತರ್ಜನಕಶಾಘಾತಾದಿಕೃತ್ಯಾಕ್ಷಮಾ
ತತ್ತಚ್ಚೇಷ್ಟಿತದುಃಖಿತವ್ರಜವಧೂದುರ್ವಾಕ್ಯಸರ್ವಂಸಹಾ
ಕ್ರೀಡಾತತ್ಪರಸಾಹಸಪ್ರಿಯಸುತವ್ಯಾಪಾರಸಂಕ್ಷೋಭಿತಾ .

ಮಾತಾ ವ್ಯಸ್ಮರದಾತ್ಮಕಾರ್ಯಮಖಿಲಂಯಚ್ಚಿಂತಯಾ ತಂ ಭಜೇ .. 17..
ಗೇಹಾಲೇಪನಮಾರ್ಜನಾವಹನನಸ್ನಾನೇಷು ಗೋದೋಹನ-
ಕ್ಷೀರಾಧಿಶ್ರಯಣಾದಿಕರ್ಮಸು ಸದಾ ಗೋಪ್ಯೋಽಪಿ ನಿತ್ಯಾ ಇವ .

ಯಸ್ಯಾಸೇಚನಕಂ ವಪುರ್ಬಹುವಿಧಾ ದಿವ್ಯಾಶ್ಚ ಚೇಷ್ಟಾ ಗಿರಃ
ಸಂಸ್ಮೃತ್ಯೈವ ಜಗುಃ ಕಲಂ ಪರವಶಾಸ್ತಸ್ಮೈ ನಮೋ ಬ್ರಹ್ಮಣೇ .. 18..
ಗೋಪಾಲೈಃ ಸಹಿತೋ ವಿಹೃತ್ಯ ವಿಪಿನೇ ಸಾಯಂ ನಿವೃತ್ತೋ ಹರಿ-
ರ್ಮಧ್ಯೇಮಾರ್ಗಮಘಾಸುರಂ ಹ್ಯಜಗರಂ ವಕ್ತ್ರಂ ವಿವೃತ್ಯ ಸ್ಥಿತಂ .

ಶ್ರುತ್ವಾ ತಸ್ಯ ಮುಖೇ ನಿವಿಶ್ಯ ಸಜನೋ ಗೋಭಿರ್ಮುಖೇ ಸಂವೃತೇ
ಸ್ವೀಯಂ ವರ್ಷ್ಮ ವಿವರ್ಧಯನ್ನಜಗರಂ ಚಿಚ್ಛೇದಯಸ್ತಂ ಭಜೇ .. 19..
ಅತ್ಯಂತಾದ್ಭುತಸುಂದರೋಜ್ಜ್ವಲಶುಭಂಯದ್ವರ್ಷ್ಮ ಲಕ್ಷ್ಮೀಪ್ರಿಯಂ
ಧೂಲೀಧೂಸರಿತೇನ ತೇನ ವಪುಷಾ ನೀಲೋತ್ಪಲಶ್ರೀಮುಪಾ .

ಯೋಽಕ್ರೀಡತ್ ಸ್ವಸಮೈರನೇಕಪಶುಪೈರ್ಗಾಯಂಛತೈಃ ಪ್ರಾಣಿನಾಂ
ತತ್ತಜ್ಜಾತ್ಯನುರೂಪಶಬ್ದರಚನಾಃ ಕುರ್ವನ್ ತಮೇವಾಶ್ರಯೇ .. 20..
ವತ್ಸಾನಾಂ ಚರತಾಂ ತೃಣಾನಿ ವಿಪಿನೇ ಮಧ್ಯೇ ಸುವತ್ಸಾಕೃತಿಂ
ಪ್ರಾಪ್ತಂ ದಾನವಮೀಶ್ವರೋ ನರವಪುರ್ಜ್ಞಾತ್ವಾ ಸ್ವನಾಶೋತ್ಸುಕಂ .

ತೇನೈವ ಸ್ವಗೃಹೀತ ಪಶ್ಚಿಮಪದೋತ್ಕ್ಷಿಪ್ತೇನ ನಷ್ಟಾಮುನಾ
ದೈತ್ಯಂಯೋಽಪ್ಯಹನತ್ (?) ಕಪಿತ್ಥವಪುಷಂ ತಸ್ಮೈ ನಮೋಽಸ್ತ್ವನ್ವಹಂ .. 21..

ಜ್ಞಾತ್ವಾ ಶ್ರೀದಾಮವಾಕ್ಯಾತ್ ಖರತನುದಿತಿಜಾರಕ್ಷಿತಂ ತಾಲಜಾತಂ
ಗೋಪಾಲೈಸ್ತತ್ರ ಗತ್ವಾ ಭುಜಚಲಿತತರೂತ್ಪನ್ನಶಬ್ದಾಗತೇನ .

ರಾಮೋತ್ಕ್ಷಿಪ್ತೇನ ತೇನೋದ್ಧೃತಚರಮಪದಾ ಧೇನುಕೇನಾಹತಾನಾಂ

22..

ತದ್ಧಂಸಾತ್ಯಂತತುಷ್ಟಾಮರಕೃತಸುಮನೋವೃಷ್ಟಿವಾದ್ಯಾಭಿರಾಮಂ .. 23..

ಉತ್ಪಾತಾಯಾತಮಾತಾಪಿತೃಮುಖಮನುಜೋದ್ವೇಗಶಾಂತ್ಯೈ ಭಜೇ ತಂ
ಮೂರ್ಧ್ನೋ ಭಂಜನ್ನಹಿಸ್ತ್ರೀಸ್ತವನಭಜನತಃ ಕಾಲಿಯಂಯೋಮುಮೋಚ .. 24..

ನೀತ್ವಾ ಕಾಲಿಯಮೀಶ್ವರೋ ರಮಣಕಂ ದ್ವೀಪಂ ಸುಹೃದ್ವಂಧುಭಿಃ
ಸೌಪರ್ಣಂ ಬಲಿಭಂಜನೋತ್ಥಮಧಿಕಂ ದ್ವೇಷಂ ನಿರಸ್ಯ ಸ್ವಯಂ . (ಬಲಿಭಕ್ಷಣೋತ್ಥ)
ನದ್ಯಾ ರೋಧಸಿಯಃ ಸ್ವಪನ್ ವ್ರಜಜನೈಃ ಸರ್ವೈರ್ನಿಶೀಥೇ ತತಂ
ದಾವಾಗ್ನಿಂ ಹ್ಯಪಿಬದ್ ರುದತ್ಸ್ವಜನತಾತೋಷಾಯ ತಂ ಚಿಂತಯೇ .. 25..
ದೇವೇ ತಿಷ್ಠತಿ ಮುಕ್ತಿದೇ ತ್ವಯಿ ಸದಾ ಭಕ್ತಪ್ರಿಯೇ ಶ್ರೀಸಖೇ
ನಾನ್ಯಂ ಚಿಂತಯತೇ ಮನಃ ಶೃಣು ವಚೋ ಯೇನ ವ್ರಜೇಽತ್ಯಾದರಾತ್ .

(ಚಿಂತಯಮೇ)
ಸರ್ವಾಭೀಷ್ಟಫಲಪ್ರದೇನ ಶಿಶುನಾ ದತ್ತೇ ಫಲೇ ಭಾಜನಾತ್
ಕಸ್ಯಾಶ್ಚಿತ್ ಫಲಭಾಜನಂ ಸುರುಚಿರೈ ರತ್ನೈರಪೂರಿ ಸ್ವಯಂ .. 26..

ಕೃಷ್ಣೋ ಜೇತೄನ್ ವಹದ್ಭಿಃ ಪರಿಬೃಢಬಲಸಂಘಟ್ಟಿಗೋಪಾನ್ ಸ್ವಕೀಯೈಃ
ಸಾಕಂ ಶ್ರೀದಾಮವಾಹಸ್ವವಹನಚಕಿತಂ ಗೋಪವೇಷಂ ಪ್ರಲಂಬಂ .

ಸ್ಕಂಧೇ ರಾಮಂ ವಹಂತಂ ವಿಯತಿ ನಿಜವಪುರ್ದರ್ಶಯಂತಂ ಸುಭೀಮಂ
ದೈತ್ಯಂಯೋಽನಾಶಯತ್ ತಂ ಸುರಮುನಿವಿನುತಂ ದೇವಮೀಡೇಽಗ್ರಜೇನ .. 27..

ಮುಂಜಾರಣ್ಯಂ ಪ್ರವಿಷ್ಟೇ ತೃಣಚರಣಧಿಯಾ ಗೋಸಮೂಹೇ ಪ್ರಣಷ್ಟೇ
ತತ್ತನ್ನಾಮಪ್ರಘೋಷೈರ್ಗಗನತಲತತೈರಾಹ್ವಯನ್ ಗಾಃ ಸಮಸ್ತಾಃ .
ಗೋಪಾನಾಮೀಲಿತಾಕ್ಷಾನ್ ವನದಹನತತಾನ್ ವೀಕ್ಷ್ಯ ಪೀತ್ವಾ ದವಾಗ್ನಿಂ
ಭಾಂಡೀರಂಯೋಽನಯದ್ ಗಾ ಅಪಿ ಸಕಲಫಲಪ್ರಾಪಕಂ ಸಂಶ್ರಯೇ ತಂ .. 28..

ಯಸ್ಮಿನ್ ಗಾಯತಿ ವೇಣುನಾತಿಮಧುರಂ ವೃಂದಾವನೇಯೋಗಿನೋ
ಗೋಗೋಪ್ಯೋ ವಿಹಗಾ ಮೃಗಾಶ್ಚ ಶಿಖಿನೋ ನದ್ಯೋಽದ್ರಯೋ ಭೂರುಹಾಃ .
ಪ್ರಾಪ್ತಾ ದೇವಗಣಾ ಅಮರ್ತ್ಯವನಿತಾ ವಿಸ್ರಸ್ತಮಾಲ್ಯಂಬರಾ
ಅತ್ರಾಮುತ್ರ ಚ ಯೇ ಪರೇ ಪರವಶಾಃ ಸಮ್ಮೂರ್ಚ್ಛಿತಾಸ್ತಂ ಭಜೇ .. 29..
ಕಾಲಿಂದೀಮವಗಾಹ್ಯ ಗೋಪವನಿತಾಃ ಪ್ರಾತರ್ಧನುಷ್ಯನ್ವಹಂ

ಪತ್ನ್ಯೋ ಭೂಮ ಹರೇರ್ವಯಂ ಭಗವತೋ ನಂದಸ್ನುಷಾ ಅಂಬಿಕೇ .
ಕಾತ್ಯಾಯನ್ಯಯಿ ದೇವಿ ನೋ ವ್ರತಮಿದಂ ನಿರ್ವರ್ತಯೇತ್ಯಂಬಿಕಾ-
ಮಾನರ್ಚುಃ ಸಿಕತಾಮಯೀಂ ಸುಮಫಲೈರ್ಯತ್ಕಾಂಕ್ಷಯಾ ತಂ ಭಜೇ .. 30..
ಗೋಪ್ಯಃ ಕ್ರೀಡಾಪರಾ ಯಾ ಉದಕಮುಪಗತಾ ಯಾಮುನಂ ಫುಲ್ಲಪದ್ಮಂ
ತಾಸಾಮಾದಾಯ ವಾಸಾಂಸ್ಯತಿಜವಸಹಿತಃ ಕುಂದಮಾರುಹ್ಯ ವೃಕ್ಷಂ .

ತಾಭಿಃ ಸಂಗೂಹ್ಯ ಶೀಘ್ರಂ ಕುಚಯುಗಜಘನಂ ಹಸ್ತಸಕ್ನಾತಿಕಾಮೀ
ವಾಸೋಯೋಯಾಚ್ಯಮಾನಃ ಕರಯುಗವಿನತಿಂಯಾಚತೇ ತಂ ಭಜೇಽಹಂ .. 31..

ಕೃತ್ವಾ ಗೋದಂಡಯಷ್ಟಿಂ ಜಗದವನಪರಸ್ವೀಯಕಕ್ಷೇಽಪರಸ್ಮಿನ್
ಕಕ್ಷೇ ಸಂಧಾಯ ವೇಣುಂ ಶುಭಮೃದುಲತನೌ ದೋಹದಾಮಾಪಿ ಬದ್ಧ್ವಾ .

ಭರ್ತೃಸ್ತ್ಯಕ್ತ್ವಾತಿಭಕ್ತ್ಯಾಗತಮುನಿವನಿತಾದತ್ತಮಂಥೋಽಞ್ಜಲೌಯೋ
ಹ್ಯಾತ್ಮಾರಾಮೋಽಪಿ ಬಾಲೈಃ ಸಮಮಚರದಹೋ ತಂ ಭಜೇ ವಾಸುದೇವಂ .. 32..

ಯಜ್ಞಚ್ಛೇದಪ್ರಕುಪ್ಯತ್ಸುರಪತಿವಚನಾಯಾತಸಂವರ್ತಮೇಘ-

ವ್ಯಾಪ್ತಿಪ್ರಾಪ್ತೋಗ್ರವಾತಾಶನಿಸಹಿತ ಶಿಲಾವರ್ಷಭೀತಾಸು ಗೋಪು .
ಯೋಽಙ್ಗುಲ್ಯಾಬಿಭ್ರದದ್ರಿಂ ವ್ರಜಮನುಜಪಶುಪ್ರೀತಯೇ ಸಪ್ತರಾತ್ರಂ
ತಂ ವಂದೇ ವಾಸುದೇವಂ ವಿಧಿಶಿವವಿನುತಂ ದೇವರಾಜಾರ್ಚಿತಾಂಘ್ರಿಂ .. 33..

ಗೋಪೀರ್ವೇಣೂತ್ಥಗಾನಶ್ರುತಿ ವಿವಶತನೂರಾಗತಾಃ ಪ್ರೇಕ್ಷ್ಯ ತಾಭಿಃ
ಕ್ರೀಡಿತ್ವಾಂತರ್ಹಿತೋಯೋ ವಿರಹಗಾಢವಶಾತ್ ತಾಭಿರನ್ವೀಕ್ಷ್ಯಮಾಣಃ .
ಏಕೈಕಸ್ಯಾ ಅರಣ್ಯೇ ವಹನರತಿಸುಖಾದಾನಚಿಹ್ನೇನ ತತ್ತತ್-

ಪಾದನ್ಯಾಸೇನ ದೂನಾ ಅಸುಖಯದಥ ತಾ ದರ್ಶನಾತ್ ತಂ ಭಜೇಽಹಂ .. 34..

ಕೃಷ್ಣೋ ವಿಷ್ಣುರ್ಹಿ ಸಾಕ್ಷಾನ್ನ ಯದಿ ಕಥಮಸಾವುದ್ಧರೇತ್ ಪರ್ವತೇಂದ್ರಂ
ಹ್ಯಾಸ್ಯೇ ಸ್ಯುಸ್ತಸ್ಯ ಲೋಕಾಃ ಕಥಮಸುರಗಣಾನ್ ನಾಶಯೇದ್ವಾ ಕಥಂ ಸಃ .
ಏವಂ ಸಂಚಿಂತಯದ್ಭ್ಯೋಽಕಥಯದಥ ಪಿತಾ ಯಂ ಸ್ಮರನ್ ಗರ್ಗವಾಕ್ಯಂ
ಸಾಕ್ಷಾನ್ನಾರಾಯಣಾಂಶಂ ಜಗದವನಪರಂ ತಂ ಶ್ರಯೇಽಹಂ ಜನೇಭ್ಯಃ .. 35..
ಗೋವಿಂದೇತ್ಯುಚ್ಚರನ್ಯಂ ಸಕಲಸುರಗಣೈಃ ಸಾಕಮಾಗತ್ಯ ನತ್ವಾ
ಸರ್ವಾಂಡಾನಾಮಧೀಶಂ ತ್ರಿಜಗದಧಿಪತಿಂ ಹ್ಯಭ್ಯಷಿಂಚತ್ ಸುರೇಂದ್ರಃ .
ನೃತ್ಯದ್ದಿವ್ಯಾಪ್ಸರೋಭಿಃ ಸುರಕೃತಸುಮನೋವೃಷ್ಟಿಗಾನಾನತೀಭಿ-

ರ್ಭೈರೀಣಾಂ ಭಾಂಕೃತೈರಪ್ಯಖಿಲಮುನಿಕೃತೈಃ ಸ್ತೋತ್ರಜಾಲೈಃ ಶ್ರಯೇ ತಂ .. 36..

ಆವಿಶ್ಯಾಂಭೋ ನಿಶೀಥೇ ಪುನರಪಿ ಸಲಿಲಾನ್ನೋತ್ಥಿತಃ ಕೇನ ನಂದಃ
ಸಂಚಿಂತ್ಯೈವಂ ಪ್ರಖಿದ್ಯದ್ವ್ರಜಮನುಜಮುದೇ ಪಾಶಿಲೋಕಂ ಪ್ರವಿಶ್ಯ .
ಸಮ್ಯಕ್ ಸಂಪೂಜ್ಯ ದತ್ತಂ ಪಿತರಮಖಿಲದೃಕ್ ಪಾಶಿನಾ ಸ್ತೋತ್ರಪೂರ್ವಂ
ಹ್ಯಾದಾಯಾಗತ್ಯ ತೇನ ಸ್ವಜನಮುದಮದಾದ್ಯಸ್ತಮೀಶಂ ಪ್ರಪದ್ಯೇ .. 37..

ಗೋಪಾನಾಂ ಪರಮಾದ್ಭುತೋಜ್ಜ್ವಲಮಹಾನಂದೈಕರೂಪಂ ಪದಂ
ಮಗ್ನಾನಾಂ ವಿತಮಃ ಪರಂ ಕರುಣಯಾ ಬ್ರಹ್ಮಹ್ರದೇ ತತ್ರ ಚ .

ತಸ್ಯಾಮೇವ ತನಾವಹೀಂದ್ರಶಯನೇ ಸ್ವಾತ್ಮಾನಮಪ್ಯಾಸ್ಥಿತಂ
ದೇವೀಭೂಷಣಹೇತಿಸೂರಿಸಹಿತಂಯೋಽದರ್ಶಯತ್ ತಂ ಭಜೇ .. 38..
ಗಾಯನ್ ವಾಚಾ ಪ್ರನೃತ್ಯಂಶ್ಚರಣಯುಗಲತಶ್ಚಾಲಯನ್ ವರ್ಷ್ಮ ದೋರ್ಭ್ಯಾಂ
ಹಸ್ತೌ ಗೋಪ್ಯೋಃ ಪ್ರಗೃಹ್ಣನ್ ಹರಿಮುಖಸುಮನೋವೃಷ್ಟಿವಾದ್ಯಾದಿಯುಕ್ತಃ .
ರೇಮೇ ಗೋಪೀಂ ಚ ಗೋಪೀಂ ಶುಭಮೃದುಲತನುರ್ಯೋಽನ್ತರಾ ಗೋಪಿಕೈವಂ
ಯಂ ಯಂ ಕೃಷ್ಣಂ ಚ ಸರ್ವಾ ಹರಿರವತು ಸ ಮಾಂ ಮಂಡಲೇ ಗೋಪಿಕಾನಾಂ ..

39..

ನಂದಂ ಗೋಪಜನೈರನೋಗಿರಡುದ್ಯುಕ್ತೈರನೇಕರ್ವನಂ
ಗತ್ವಾ ತತ್ರ ಮಹೇಶ್ವರಂ ಸಗಿರಿಜಂ ಸಂಪೂಜ್ಯ ರಾತ್ರ್ಯಾಂ ಸ್ಥಿತಂ .

ಗ್ರಸ್ತಂ ಕುಂಡಲಿನಾ ಹ್ಯಮೋಚಯದಹೇಃ ಸ್ಪೃಷ್ಟ್ವಾ ಪದಾಹಿಂ ಮುನೇಃ (ದಷ್ಟಂ)
ಶಾಪಾತ್ ಪ್ರಾಪ್ತಮಹೇರಹಿತ್ವಮಪಿಯಃ ಪಾಯಾದಪಾಯಾತ್ ಸ ನಃ .. 40..
ಕಲ್ಹಾರೈಃ ಕುಮುದೈಃ ಸಿತೈರ್ಜಲರುಹ್ರೈರ್ನೀಲೋತ್ಪಲೈಃ ಪಂಕಜೈಃ
ಕಿರ್ಮೀರಾಮುಪವಿಶ್ಯ ಸೂರ್ಯತನಯಾಂ ಕ್ರೀಡಾಪರಾಭಿಃ ಸ್ವಯಂ .

ಯೋಽಕ್ರೀಡದ್ ರಮಣೀಭಿರಂಭಸಿ ಜಲೋತ್ಕ್ಷೇಪೋಚ್ಚಲತ್ತತ್ಕುಚ-

ಸ್ಪರ್ಶಶ್ಲೇಷವಿಲೋಕನಾಪಹಸನಶ್ಲಾಘಾದಿಭಿಸ್ತಂ ಭಜೇ .. 41..
ಗೋಷ್ಠಂ ಪ್ರಾಪ್ಯ ವೃಷಾಸುರೋಽತಿಮಹತಾ ನಾದೇನ ರುಂಧನ್ ನಮಃ
ಪುಚ್ಛಾಧೂನನಜಾತವಾಯುಪತಿತೈರ್ವೃಕ್ಷೈಃ ಕ್ಷಿತಿಂ ಛಾದಯನ್ .

ಕ್ಷ್ಮಾಭೃದ್ವಿಭ್ರಮಸಂಗತಾಂಬುದಕಕುತ್ಸಂದರ್ಶನೋದ್ವೇಜಿತೈ-
ರ್ಗೋಪೈರ್ನ್ಯಸ್ತಭರೇಣಯೇನ ಹರಿಣಾ ಸಂಪಿಂಡಿತಸ್ತಂ ಭಜೇ .. 42..
ದೈತ್ಯಾ ಯೇನ ನಿಪಾತಿತಾ ವ್ರಜಭುವಿ ತ್ವದ್ಭಗಿನೇಯೋ ಹ್ಯಸೌ (ಹಿ ಸೌ)
ಯಾ ಪಾಷಾಣತಲೇ ತ್ವಯೈವ ನಿಹತಾ ಸಾ ನಂದಗೋಪಾತ್ಮಜಾ .

ವ್ಯತ್ಯಾಸೋ ವಸುದೇವಕಲ್ಪಿತ ಇತಿ ಶ್ರುತ್ವಾ ಮುನೇರ್ನಾರದಾದ್
ಯದ್ಧ್ವಂಸಾಯ ಶಶಾಸ ಕೇಶಿದಿತಿಜಂ ಕಂಸಸ್ತಮೇವಾಶ್ರಯೇ .. 43..
ಪಾದಾಘಾತ ವಿನಿರ್ಗತಕ್ಷಿತಿರಜೋಮೇಘಾಯಮಾನಾಂಬರಂ

ಯೋಽಕ್ರೂರೇಣ ಸಹಾಧಿರುಹ್ಯ ಮಥುರಾಂ ಕ್ಷಿಪ್ರಂ ಯಯೌ ತಂ ಭಜೇ .. 47..
ಕಂಸಪ್ರೇಷಿತಗಾಂದಿನೀಸುತವಚೋಜಾತಪ್ರಯಾಣೋನ್ಮುಖಂ
ಶ್ರುತ್ವಾ ಶೌರಿಮಶೇಷಗೋಪವನಿತಾ ನಂದಾದಿಭಿಃ ಸಾಗ್ರಜಂ .

ಯತ್ಸೌಂದರ್ಯಮನೋಜ್ಞವಾಕ್ಪ್ರಿಯತಮವ್ಯಾಪಾರವೀಕ್ಷಾಸ್ಮಿತ-
ಕ್ರೀಡಾದೈತ್ಯವಧಾದಿಭಿರ್ಹೃತಹೃದೋಮೋಹಂ ಗತಾಸ್ತಂ ಭಜೇ .. 48..
ಅಕ್ರೂರಃ ಸಬಲಂ ಮುಕುಂದಮನಘಃ ಸಂಸ್ಥಾಪ್ಯ ತಸ್ಮಿನ್ ರಥೇ
ಮಧ್ಯೇಮಾರ್ಗಮಥಾವರುಹ್ಯ ಸ ರಥಾತ್ ಸ್ನಾತುಂ ಪ್ರವೃತ್ತೋ ಜಲೇ .
ದೃಷ್ಟಾ ಶೇಷಗತಂ ತಮೇವ ಸಲಿಲಾದುತ್ತೀರ್ಯ ದೃಷ್ಟ್ವಾ ರಥೇ
ಭೂಯೋಽಪ್ಯಾಶು ಜಲೇ ನಿಮಜ್ಜ್ಯ ಭುಜಗೇ ಯಂ ದೃಷ್ಟವಾಂಸ್ತಂ ಭಜೇ .. 49..
ಶ್ರುತ್ವಾ ಚಿತ್ರಂ ಚರಿತ್ರಂ ಸುರನರಪಶುಭಿರ್ಮೋಹಿತೈಶ್ಚಿಂತಿತಂ ತ-
ಚ್ಛೌರೇಃ ಸೌಲಭ್ಯಪೂರ್ಣಂ ವ್ರಜಭುವಿ ಪರಮಂ ಭಾತಿಯಸ್ಮಿನ್ ಪರತ್ವಂ .

ತಂ ದ್ರಕ್ಷ್ಯಾಮಃ ಕದಾ ನಃ ಪ್ರಭುಮಿತಿ ಮಥುರಾಪತ್ತನಸ್ಥಾಶ್ಚ ಸರ್ವೇ
ಯತ್ಸೇವೋತ್ಕಾ ಅಶೃಣ್ವನ್ ಸರಥಮುಪಗತಂ ಸಾಗ್ರಜಂ ಸಂಶ್ರಯೇ ತಂ .. 50..

ಯಂ ಪ್ರಾಪ್ತಂ ಗೋಪುರಸ್ಥಾ ದದೃಶುರಥ ಪರೇ ಹರ್ಮ್ಯವಾತಾಯನಸ್ಥಾಃ
ಶ್ರುತ್ವಾ ಕೇಚಿತ್ ಸ್ವಗೇಹಾದ್ ಬಹುಜನನಿಬಿಡಾಂ ಪ್ರಾಪ್ಯ ರಥ್ಯಾಮಪಶ್ಯನ್ .

ಸೇವಾಶಾತುಂದಿಲಾಂಗಾ ಬಹುಜನಪಿಹಿತಂ ದ್ರಷ್ಟುಮನ್ಯೇ ನ ಶೇಕು-
ಸ್ತ್ಯಕ್ತಶ್ರೀಪಕ್ಷಿರಾಜಂ ವಿಧಿಶಿವವಿನುತಂ ಸಂಶ್ರಯೇ ತಂ ಪದಾತಿಂ .. 51..

ಲಕ್ಷ್ಮೀಃ ಪದ್ಮಸಮುದ್ಭವಾ ಮೃದುಶಯಾಯತ್ಪಾದಪುಷ್ಪಾರ್ಚನೇ-
ಽಪ್ಯುದ್ವಿಗ್ನಾ ಮೃದುಪಾದಪದ್ಮಯುಗಲಗ್ಲಾನಿಪ್ರಭೀತ್ಯಾಭವತ್ .

ತ್ಯಾಗಾರ್ಹಂ ನ ಹಿ ಮೇ ಪರತ್ವಮಿತಿ ತತ್ ಪ್ರಚ್ಛಾದ್ಯ ಪೀತಾಂಬರಃ

ವೇದಾಂತೈರಧುನಾಪ್ಯಮೇಯಮಹಿಮಾಕುಪಾರವಿಪ್ರುಟ್ಕಣಃ

ಶ್ರೀವೈಕುಂಠಗತೋ ವಿಸೃಜ್ಯ ಭಗವಾಂಛ್ರೀಭೂಮಿನೀಲಾದಿಕಾನ್
ಮದ್ಗೇಹಾಂತರಮಾಗತಃ ಸಭುಜಗೋ ಮರ್ತ್ಯಾಕೃತಿಃ ಸ್ರಕ್ಕೃತೇ .
ಧನ್ಯಃ ಕೋಽಸ್ತಿ ಮದನ್ಯ ಏಹಿ ಭಗವನ್ ಸಮ್ಯಕ್ ಕರಿಷ್ಯೇಽರ್ಚನಾ-
ಮಿತ್ಯುಕ್ತ್ವಾರ್ಚಯದಾಶು ಮಾಲ್ಯಕೃದಪಿ ಪ್ರೇಮ್ಣಾ ಯಮವ್ಯಾತ್ ಸ ನಃ .. 54..
ಕುಬ್ಜಾಮಪ್ಯತಿಧೋರವಕ್ತ್ರವಿಕೃತಾಮಾತ್ಮಾರ್ಹಗಂಧಪ್ರದಾ-
ಮಾಕ್ರಮ್ಯ ಪ್ರಪದೇ ಪದಾ ಚುಬುಕಮಪ್ಯುತ್ಕೃಷ್ಯ ಹಸ್ತಾಗ್ರತಃ .
ಸಮ್ಯಕ್ ಶೀಘ್ರಮೃಜೂಕೃತಾಂ ಶುಭತನುಂ ಸ್ವಾಪೇಕ್ಷಿಣೀಂಯೋಽವದತ್
ಪಶ್ಚಾತ್ ತ್ವಾಂ ಮುದಿತಾಂ ಕರಿಷ್ಯ ಇತಿ ತಂ ಸ್ವಾತ್ಮೈಕತೃಪ್ತಂ ಶ್ರಯೇ .. 55..
ನಾನೋಪಾಯನವೀಟಿಕಾಸುಮಫಲೈಃ ಸಂಪೂಜಿತಃ ಸಾಗ್ರಜಃ
ಪೃಚ್ಛನ್ ಪೌರಜನಾನ್ ಧನುರ್ವರಗೃಹಂ ತತ್ರ ಪ್ರವಿಶ್ಯ ಸ್ವಯಂ .

ಭಂಕ್ತ್ವಾ ಕಂಸಧನುಸ್ತದೀಯಶಕಲೇನಾಹತ್ಯ ತದ್ರಕ್ಷಿಣಃ
ಸಾಯಂಯಃ ಪುಟಭೇದನಾತ್ ಸ್ವಶಕಟಂ ಪ್ರಾಯಾತ್ ತಮದ್ಯಾಶ್ರಯೇ .. 56..
ಜ್ಯೋತಿರ್ದ್ವಿತ್ವಸುವರ್ಣವೃಕ್ಷವಿಶಿರಶ್ಛಾಯಾದಿಸಂದರ್ಶನಾತ್
ತೈಲಾಭ್ಯಂಗವಿವಸ್ತ್ರದಕ್ಷಿಣಗತಿಸ್ತ್ರಸ್ವಪ್ನಾಶ್ಚ ಕಂಸೋ ಭಯಾತ್ .

ಮಲ್ಲಾಯೋಧನಸಂಭ್ರಮೇಕ್ಷಣಮಿಷೇಣಾರೂಢಮಂಚೋ ಜನೈ-
ರ್ಮಂಚಸ್ಥೈಃ ಸಹಯಂ ನಿಹಂತುಮಕರೋದ್ಯತ್ನಂ ಶ್ರಯೇ ತಂ ಹರಿಂ .. 57..

ಅಂಬಷ್ಠೇರಿತಮಾರ್ಗರೋಧಿಕರಿಣಾ ಸಮ್ಯಗ್ ಗೃಹೀತಶ್ಚ್ಯುತಃ
ತತ್ಪಾದಾಂತರಗೋ ಬಹಿರ್ಗತತನುಃ ಪುಚ್ಛೇ ಗೃಹೀತ್ವಾ ದ್ವಿಪಂ .

ಆಕರ್ಷನ್ ಭ್ರಮಯನ್ ಭ್ರಮನ್ನಿಪತಿತಂ ಚೋತ್ಕೃಷ್ಟತದ್ದಂತತೋ
ಹತ್ವಾ ಸಾಗ್ರಜ ಆಗತಃ ಪ್ರಿಯಜನೈರ್ಯೋ ನಂದಿತಸ್ತಂ ಶ್ರಯೇ .. 58..
ಕಂಸಪ್ರೇಷಿತಕೂಟತೋಶಲಮುಖೈರ್ಮಯೈಃ ಸಮೇತೋ ಹರಿಂ (ಕೋಶಲ)

ವಕ್ಷೋಜಾನುಮುಖೇ ಪ್ರಹೃತ್ಯ ಹರಿಣಾ ತತ್ರೈವ ತೇನಾಹತಃ .
ಚಾಣೂರಃ ಪ್ರಹರನ್ ಪತನ್ ವಿನಿಹತೋ ಯೇನೋತ್ಪತನ್ ಮುಷ್ಟಿನಾ
ರಾಮೇಣಾತಿಬಲೇನ ಮುಷ್ಟಿಕ ಇವ ಪ್ರಾಣಾನ್ ಜಹೌ ತಂ ಭಜೇ .. 59..
ಮಲ್ಲಧ್ವಂಸಜಿಘಾಂಸಿತೇನ ಹರಿಣಾ ವ್ಯಾಪ್ಲುತ್ಯ ಮಂಚೇ ತತಃ
ಕಂಸಂ ಭೂಮಿತಲೇ ನಿಪಾತ್ಯ ತರಸಾ ತಸ್ಮಿನ್ ನಿಪತ್ಯ ಸ್ವಯಂ .

ಮೂಲಂ ದೈತ್ಯತರೋಃ ಸ ಯೇನ ನಿಹತಸ್ತಂ ಚಿಂತಯೇಽಹರ್ನಿಶಂ

ನಾನಾದೇಶನಿವಾಸಕರ್ಶಿತಸುಹೃತ್ಸ್ವಜ್ಞಾತಿಬಂಧುಪ್ರಿಯಾನ್
ಕಂಸೋಪದ್ರವದುಃಖಿತಾನ್ ಪುರವರೇ ಸಂಸ್ಥಾಪ್ಯ ತುಷ್ಟಾನ್ ಧನೈಃ .
ನಂದಂ ಗೋಪಜನೈಃ ಸಹ ಪ್ರಿಯವಚೋಭೂಷಾಂಬರಾದ್ಯಾದೃತಂ
ಪ್ರಸ್ಥಾಪ್ಯ ವ್ರಜಮಗ್ರಜೇನ ಸಹಯಸ್ತುಷ್ಟೋಽಭವತ್ ತಂ ಭಜೇ .. 62..
ಸಂಪ್ರಾಪ್ಯ ದ್ವಿಜಸಂಸ್ಕೃತಿಂ ಶುಭಗುಣಾದ್ ಗರ್ಗಾತ್ ಸರಾಮೋ ಹರಿ-
ರ್ವೇದಾಧೀತಿಕೃತೇ ಗುರುಂ ಶುಭಗುಣಂ ವೃತ್ವಾ ಚ ಸಾನ್ನ್ದೀಪನಿಂ . (ಸಾಂದೀಪಿನಿಂ)
ಲಬ್ಧ್ವಾ ಷಷ್ಟಿಕಲಾ ಗುರೋರಥ ಚತುರ್ಮಿಶ್ರಾಶ್ಚ ತಾವದ್ದಿನೈ-
ರ್ದಾತುಂ ತತ್ಸುತಮೈಚ್ಛದಂಬುಧಿಮೃತಂಯೋ ದಕ್ಷಿಣಾಂ ತಂ ಭಜೇ .. 63..

ಹತ್ವಾದೃಷ್ಟ್ವಾ ಸುತಂ ತತ್ತನುಗತಮಮಲಂ ಪಾಂಚಜನ್ಯಂ ಗೃಹೀತ್ವಾ .
ಯಾತ್ವಾ ಲೋಕಂ ಯಮಸ್ಯ ಸ್ವಯಮತಿಮಹಿತಸ್ತೇನ ಸಂಪೂಜ್ಯ ದತ್ತಂ

ಯತ್ಪಾದಾಂಬುಜಸಂಗಿಗೋತರುಲತಾದ್ಯಾಲೋಕನಾದ್ ದುಃಖಿತಾಃ .

ನಂದಾದೀನ್ ಕೃಷ್ಣಚಿಂತಾಹೃತನಿಖಿಲನಿಜವ್ಯಾಪೃತೀನ್ ಪ್ರಾಪ್ತ ದುಃಖಾನ್
ನಾನಾವಾಕ್ಯೈರ್ಯದೀಯೈರ್ಗುಣಚರಿತಮುಖೈಃ ಸಾಂತ್ವಯನ್ ತ್ಯಕ್ತದುಃಖಾನ್ .

ಸಮ್ಯಕ್ ಕೃತ್ವಾ ಚ ನೀತ್ವಾ ವ್ರಜಭುವಿ ಸುಮುಖಃ ಪಂಚಷಾಂಸ್ತತ್ರ ಮಾಸಾನ್
ಪ್ರಾಪ್ತೋ ಯಂ ಕೃಷ್ಣದಾಸಃ ಕೃತಹರಿವಚನೋ ಹ್ಯುದ್ಧವಸ್ತಂ ಪ್ರಪದ್ಯೇ .. 66..
ಸಂಪೂಜ್ಯ ಸ್ವಗೃಹಾಗತಂ ಹರಿಮಹೋ ಕುಬ್ಜಾ ಯಮರ್ಧ್ಯಾಸನ-
ಸ್ರಕ್ತಾಂಬೂಲಮಹಾರ್ಹಚಂದನಮುಖೈರಾಶ್ಲಿಷ್ಯ ಶಯ್ಯಾಗತಂ .

ರೇಮೇಯೇನ ಸುಖಪ್ರವಾಹವಿವಶಾ ಸಂತ್ಯಕ್ತಲಕ್ಷ್ಮೀಧರಾ-
ನೀಲಾಭೋಗಚಯೇನ ತಂ ಮುನಿಗಣೈಃ ಸಂದೃಶ್ಯಮಾನಂ ಭಜೇ .. 67..
ಲೀಲಾಮರ್ತ್ಯತನುರ್ನಿವಿಶ್ಯ ಸದನೇಽಕ್ರೂರಸ್ಯ ತೇನ ಸ್ತುತೋ
ಮದ್ಭಾಗ್ಯಾತಿಶಯಾಜ್ಜಗಜ್ಜನಿಲಯಸ್ಥಿತ್ಯಾದಿಲೀಲೋ ಹರಿಃ .

ಪ್ರಾಪ್ತೋಽತ್ರೇತಿ ಸುಪೂಜಿತಃ ಪ್ರಿಯತಮಂ ತಂ ಪ್ರಾಹಿಣೋದ್ಯೋಽಞ್ಜಸಾ
ಕೌಂತೇಯಾದಿವಿಮರ್ಶನಾರ್ಥಮಧುನಾ ಗಚ್ಛೇತಿ ತಸ್ಮೈ ನಮಃ .. 68..
ಗತ್ವಾ ಹಸ್ತಿನಪತ್ತನಂ ಸತನಯಾಂ ಕುಂತೀಂ ಮುಹುಃ ಸಾಂತ್ವಯನ್
ಪೃಚ್ಛಂತೀಂ ಬಹುಶಃ ಸಹೋದರಮುಖಾನ್ ಭ್ರಾತ್ರೇಯಮುಖ್ಯಾನ್ ಪ್ರಿಯಾನ್ .

ಪುತ್ರಾಣಾಮತಿದುಃಸಹಾನ್ ಪರಿಭವಾನುಕ್ತ್ವಾ ರುದಂತೀಂ ಮುಹು-
ರ್ನೀತ್ವಾನೇಕದಿನಾನಿಯಂ ಶುಭಗುಣೋಽಕ್ರೂರೋಯಯೌ ಸೋಽವತಾತ್ .. 69..

ಕಂಸಧ್ವಂಸವಿರೂಪಯೋಃ ಸ್ವಸುತಯೋರ್ವಾಕ್ಯಾಚ್ಛ್ವಸನ್ಮಾಗಧಃ
ಸಂರುಂಧನ್ಮಧುರಾಮನೀಕನಿವಹೈರ್ನಾನಾವಿಧೈ ರಾಜಭಿಃ .
ವೈಕುಂಠಾಗತಹೇತಿನಾ ಬಲಯುಜಾ ಸಮ್ಯಗ್ ಗೃಹೀತ್ವಾ ಮೃಧೇ (ಪುನಃ)
ಮುಕ್ತೋ ಯೇನಯಯೌ ಹೃತಾಖಿಲಘನಃ ಸಂಲಜ್ಜಿತಸ್ತಂ ಭಜೇ .. 70..
ಯಾತ್ವಾ ಕೃಷ್ಣಪುರೀಂ ಪುನರ್ವಿನೀಹತೋ ಬಾಣಂ ಗತೋ ಮಾಗಧೋ
ಬಾಣಪ್ರೇಷಿತಕುಂಜರಾಶ್ವರಥಯುಕ್ ಸೇನಾಗಣೈಃ ಸಂವೃತಃ .
ರುದ್ಧ್ವಾ ಪೂರ್ವವದಾಶು ಯಾದವಪುರೀಂ ಯಸ್ಮಾದ್ ಗೃಹೀತ್ವಾ ಶಿಖಾಂ
ರಾಮೇಣಾಶು ಜಿಘಾಂಸಿತೋ ಹತಬಲೋ ಮುಕ್ತೋ ಯಯೌ ತಂ ಭಜೇ .. 71..
ಗೋಮಂತಂ ದ್ರಷ್ಟುಕಾಮಃ ಪಥಿ ಮುನಿಮಮಲಂ ಜಾಮದಗ್ನಿಂ ಸರಾಮೋ
ದೃಷ್ಟ್ವಾ ಪೃಷ್ಟ್ವಾ ಚ ಹತ್ವಾ ಗಿರಿತಟನಗರೇ ವಾಸುದೇವಂ ಸೃಗಾಲಂ .

ಆರುಹ್ಯಾದ್ರಿಂ ಚ ದೃಷ್ಟ್ವಾ ಫಲಸಲಿಲಸುಮೈರ್ವಾಸಯೋಗ್ಯಂ ನಿವೃತ್ತಃ
ಪ್ರಾಪ್ತಂ ಪ್ರಾಪ್ತಂ ಜಘಾನಾಖಿಲಬಲಸಹಿತಂಮಾಗಧಂಯಃ ಸ ನೋಽವ್ಯಾತ್ .. 72..

ಸಂಪ್ರಾಪ್ತೇ ಯವನೇ ಸುರರ್ಷಿವಚನಾದ್ ರೋದ್ಧುಂ ಪುರೀಂ ಯಾದವೀಂ
ಹರ್ಯೈರ್ಹೇಮಮಯೈಃ ಸುರತ್ನಭವನೈಃ ಸ್ವರ್ಗಾಧಿಕೋ ದ್ವಾರಕಾಂ .

ತ್ವಷ್ಟ್ರಾ ವಜ್ರಮಹೋನಿವಾರಿತನಿಶಾಬುದ್ಧಿಂ ಕೃತಾಮಂಬುಧೌ
ದೃಷ್ಟ್ವಾವಾಸಯದಾತ್ಮಯೋಗವಿಭವಾದ್ಯೋಯಾದವಾಂಸ್ತಂ ಭಜೇ .. 73..
ತಸ್ಯಾಂ ಯತ್ಪ್ರತಿಪತ್ತಿಭಕ್ತಿಭಯತೋ ದೇವಾಶ್ಚ ಸರ್ವೇಽವಸನ್
ದಿಕ್ಪಾಲಾ ನಿಧಯೋ ವಿಧಿಃ ಸುರತರೂ ರುದ್ರಾಃ ಸುಧರ್ಮಾದಯಃ .
ಸಂದೃಷ್ಟೋ ಯವನೇನ ನಿರ್ಜನಪುರಾದ್ ಭೂಷಾವೃತೋ ನಿರ್ಗತೋ
ಹಂತುಂ ಯತ್ನವತಾ ಪಲಾಯನಪರೋಯೋಽನುದ್ರುತಸ್ತಂ ಭಜೇ .. 74..
ರಕ್ಷೋವಿದ್ರುತದೇವರಕ್ಷಣಭವಚ್ಛ್ರಾಂತಿಪ್ರಶಾಂತ್ಯೈ ವರಂ
ಲಬ್ಧ್ವಾ ಬೋಧಕನಾಶಮಾತ್ಮನಯನಾತ್ ಸಂಜಾತನಿದ್ರಂ ಚಿರಾತ್ .

ಐಕ್ಷ್ವಾಕಂ ಮುಚುಕುಂದಮೇತ್ಯ ಭಗವಾನ್ ದರ್ಯಾಂ ಚ ತೇನಾಗತಂ
ಪಾದಾಘಾತವಿಬೋಧಿತೇನಯವನಂಯೋಽನಾಶಯತ್ ತಂ ಭಜೇ .. 75..
ಕಸ್ತ್ವಂ ಕುತ್ರ ಚ ಜನ್ಮ ತೇ ವದ ಮಮ ಪ್ರೇಮ್ಣೇತಿ ಪೃಷ್ಟೋ ಹಸನ್

ಭೂಭಾರೋದ್ಧರಣಾಯಮೇಯದುಕುಲೇ ತ್ರಾಣಾಯ ಸಾಧೋರ್ಜನಿಃ .
ತ್ವಂ ಮಾಂಯಾಸ್ಯಸಿ ಭಾವಿಜನ್ಮನಿ ವರೋ ಭೂತ್ವಾ ದ್ವಿಜಃ ಸಮ್ಯಗಿ-
ತ್ಯೇವಂಯೋಮುಚುಕುಂದಮಾದಿಪುರುಷೋಽವಾದೀತ್ ಸ್ತುತಸ್ತಂ ಭಜೇ .. 76..
ಹೃತ್ವಾ ತಸ್ಯ ಧನಂ ಹತೇ ತು ಯವನೇ ಗಚ್ಛನ್ ಪುರೀಂ ಸಾಗ್ರಜ-

ಸ್ತತ್ಕಾಲಾಗತಮಾಗಧೇನ ಬಲಿನಾಯುಧ್ಯನ್ ದ್ರವನ್ ನಿರ್ಜಿತಃ .
ತೇನಾನುದ್ರುತ ಆಶ್ರಿತೋಽದ್ರಿಶಿಖರಂ ತಸ್ಮಿಂಶ್ಚ ದಗ್ಧೇ ತತೋ
ಭೂಮಿಂ ಪ್ರಾಪ್ಯ ಸುಶೀಘ್ರಗಃ ಸಮಗಮದ್ಯೋ ದ್ವಾರಕಾಂ ತಂ ಭಜೇ .. 77..
ಗತ್ವಾ ಕನ್ಯಕಯಾ ವಿಧಿಂ ವರಕೃತೇ ಶ್ರುತ್ವಾ ಸುಗೀತಿಂ ತತೋ-
ಽತೀತಾನ್ ಪದ್ಮಜವಾಕ್ಯತೋಽತಿಮಹತಃ ಕಾಲಾಂಶ್ಚ ರಾಮಂ ವರಂ .

ಆನರ್ತಾಧಿಪರೇವತೇನ ತನಯಾಂ ದತ್ತಾಂ ಪ್ರಿಯಾಂ ರೇವತೀಂ
ಸೀರಾಕೃಷ್ಟತನುಂ ಶುಭಾಮುದವಹದ್ಯಸ್ಯಾಗ್ರಜಸ್ತಂ ಭಜೇ .. 78..
ಲಕ್ಷ್ಮೀಶಂ ಲೋಕನಾಥಂ ಸುತನುಮತನುಭಿಃ ಕೋಟಿಸಂಖ್ಯೈರತುಲ್ಯಂ
ಭರ್ತಾರಂ ತ್ವಾಂ ಭಜೇಯಂ ನಯದಿಮಮ ತನುತ್ಯಾಗ ಏವ ತ್ವಯಾಹಂ .

ಹರ್ತವ್ಯಾ ಸಂಪ್ರಮಥ್ಯಾಖಿಲನೃಪತಿಗಣಾನಂಬಿಕಾರ್ಥಂ ವ್ರಜಂತೀ-
ತ್ಯೇವಂ ರುಕ್ಮಿಣ್ಯುದಂತಂ ರಹಸಿ ಸುಲಿಖಿತಂಯೋಽಶೃಣೋತ್ ತಂ ಪ್ರಪದ್ಯೇ .. 79..
ರುಕ್ಮಿಪ್ರೀತಿಕೃತೇ ವಿದರ್ಭನೃಪತೌ ಚೈದ್ಯಾಯ ದಾತುಂ ಶುಭಾಂ
ಕನ್ಯಾಮಿಚ್ಛತಿ ಸತ್ಕೃತೇ ನೃಪಗಣೇ ಚೈದ್ಯೇ ವರೇಽಲಂಕೃತೇ .
ನಾನಾಮಂಗಲವಾದ್ಯಪೂರ್ಣನಗರೇ ಗೇಹೇ ತಥಾಲಂಕೃತೇ
ಯಂ ಪ್ರಾಪ್ತಂ ಹ್ಯವಗಮ್ಯಮೋದಮಗಮದ್ ಭೈಷ್ಮೀ ದ್ವಿಜಾತ್ ತಂ ಭಜೇ .. 80..
ಸಂಪ್ರಾಪ್ತೋ ಬಹುಸೇನಯಾ ಸಹ ಹರೀ ರಾಮಾದಿಭಿಃ ಕುಂಡಿನಂ
ಭೀಷ್ಮೇಣಾಪಿ ಸುಸತ್ಕೃತೋ ನೃಪತಿನೋದ್ಯಾನೇ ವಸನ್ ಸಾನುಗಃ .
ಭೈಷ್ಮೀಂ ಪೂಜಿತಪಾರ್ವತೀಂದ್ರಮಹಿಷೀಂ ಯಾಂತೀಂ ಗೃಹಂ ರಕ್ಷಿತಾ-
ಮತ್ಯುಗ್ರೈರಪಹೃತ್ಯಯೋಽನಯದರೀಂಜಿತ್ವಾ ಪುರೀಂ ಸೋಽವತಾತ್ .. 81..

ಭೂಪಾನ್ ಕೃಷ್ಣಹೃತಾಂ ವಿಲೋಕ್ಯ ಕುಪಿತಾನ್ ಭೈಷ್ಮೀಂ ನಿರುಧ್ಯಾಹತಾನ್
ಕೃಷ್ಣಾಚ್ಛಿನ್ನಪದೋರುಬಾಹುಶಿರಸೋ ಜ್ಞಾತ್ವಾಪಿ ರುಕ್ಮೀ ವ್ರಜನ್ .

ಯುಧ್ಯನ್ಯೇನ ಹತಾಶ್ವಸಾರಥಿಧನುರ್ಬದ್ಧೋ ರಥೇ ಶಾರ್ಙ್ಗಿಣಾ
ಮುಕ್ತೋ ಮುಂಡಿತಮಸ್ತಕಃ ಪ್ರತಿಯಯೌ ಭೈಷ್ಮೀಯುತಂ ತಂ ಭಜೇ .. 82..
ನಾನಾರತ್ನಮಹಶ್ಛಟಾಹೃತನಿಶಾಚಿಹ್ನಾಂ ಪುರೀಂ ದ್ವಾರಕಾಂ
ರಂಭಾಪೂಗಸುತೋರಣಧ್ವಜವತೀಂ ರಮ್ಯಾಂ ಪ್ರವಿಷ್ಟೋ ಹರಿಃ .
ರುಕ್ಮಿಣ್ಯಾ ಸಹಿತೋ ಮುಮೋದ ಸುಕೃತೋದ್ವಾಹೋತ್ಸವೋ ಮಂದಿರೇ
ನಾನೋಪಾಯನಪಾಣಿಭೂಪತಿಗಣೈರ್ಯಃ ಪೂಜಿತಸ್ತಂ ಭಜೇ .. 83..
ಸೂರ್ಯಪ್ರಾಪ್ತಶಮಂತಕಾಖ್ಯಸುಮಣೇಃ ಸತ್ರಾಜಿತೋ ಭ್ರಾತರಂ

ಕಂಠೋದ್ಭಾಸಿಮಣಿಂ ನಿಹತ್ಯ ವಿಪಿನೇಽಗೃಹ್ಣಾನ್ಮಣಿಂ ಕೇಸರೀ .
ಹತ್ವಾ ಜಾಂಬವತಾ ತಮಾತ್ತಮಣಿನಾಯೇನಾಶ್ರಿತಾ ಸ್ವಾ ಗುಹಾ
ತಂ ನಿರ್ಜಿತ್ಯ ಮೃಧೇ ಮಣಿಂ ಚ ತನಯಾಂ ತಸ್ಯಾಪಯಸ್ತಂ ಭಜೇ .. 84..
ಆರೋಪ್ಯ ಭ್ರಾತೃಹತ್ಯಾಂ ಮಣಿಹರಣಕೃತೇ ವಾಸುದೇವೇಽಥ ತಸ್ಮಾ-
ಚ್ಛ್ರುತ್ವಾ ತತ್ಪೂರ್ವವೃತ್ತಂ ತಮಪಿಮಣಿವರಂ ಲಜ್ಜಿತಃ ಸಂಪ್ರಗೃಹ್ಯ .
ದತ್ತಾಂ ಸತ್ರಾಜಿತಾ ಯಃ ಸ್ವಕಲುಷಹತಯೇ ಸತ್ಯಭಾಮಾಂ ಶುಭಾಂಗೀಂ
ರಮ್ಯಾಂ ಪ್ರೀತ್ಯೋಪಯೇಮೇಽಮರಗಣವಿನುತಂ ತಂ ಶ್ರಯೇ ವಾಸುದೇವಂ .. 85..

ನಿದ್ರಾಲುಂ ಶ್ವಶುರಂ ರುಷಾ ಶತಧನುರ್ಹತ್ವಾ ಮಣಿಂಯೋಽಹರತ್
ತಂ ಹತ್ವಾ ಶತಯೋಜನಾಶ್ವಗಮಪಿ ಹ್ಯನ್ವಿಷ್ಯ ರತ್ನಂ ಹರಿಃ .
ಅಕ್ರೂರಸ್ಥಮಣಿಂ ಪ್ರಕಾಶ್ಯ ಜಗತಃ ಸ್ವಸ್ಯಾಪಕೀರ್ತಿಂ ತತಃ
ಸತ್ಯಾರಾಮಶುಚಂ ಕ್ರುಧಂ ಚ ಮಹತೀಂಯೋಽವಾರಯತ್ ತಂ ಭಜೇ .. 86..
ಕೌಂತೇಯಾನ್ ಪ್ರಾಪ್ಯ ನೀತ್ವಾ ಕೃತಸಕಲಕಥೋ ವೃಷ್ಟಿಮಾಸಾನ್ ಕದಾಚಿದ್
ಗತ್ವಾ ಪಾರ್ಥೇನ ಸಾಕಂ ವನಮಥಯಮುನಾಂ ಕನ್ಯಕಾಂ ತತ್ರ ದೃಷ್ಟ್ವಾ .

ವಿಷ್ಣೋರ್ನಾನ್ಯಸ್ಯ ಭಾರ್ಯಾಹಮಿತಿ ರವಿಸುತಾಂ ಸಂವದಂತೀಂ ರಥೇ ಯಃ
ಕಾಲಿಂದೀಂ ಸ್ಥಾಪ್ಯ ನೀತ್ವಾ ಸ್ವಪುರಮುದವಹತ್ ತಂ ಭಜೇ ವಾಸುದೇವಂ .. 87..

ಕನ್ಯಾಂ ರಾಜಾಧಿದೇವ್ಯಾಃ ಸ್ವಸುರಪಿ ಚ ಪಿತುಃ ಕೃಷ್ಣಕಾಮಾಂ ನಿಷಿದ್ಧಾಂ
ಭ್ರಾತೃಭ್ಯಾಂ ಮಿತ್ರವಿಂದಾಂ ಶ್ರುತಸಕಲಕಥಃ ಪ್ರಾಪ್ಯ ವಿಂದಾನುವಿಂದೌ .

ಆವಂತ್ಯೌ ತೌ ಪ್ರಮಥ್ಯಾನಯದಖಿಲತನುರ್ದ್ವಾರಕಾಂ ಸೇನಯಾಯಃ
ಕೃಷ್ಣಃ ಕಾಲೇ ಶುಭೇ ತಾಮುದವಹದಪಿ ತಂ ವಾಸುದೇವಂ ಪ್ರಪದ್ಯೇ .. 88..
ಬದ್ಧ್ವಾ ಸಪ್ತ ವೃಷಾನ್ ಹತಾಖಿಲನೃಪಾನ್ಯಃ ಸಪ್ತವರ್ಷ್ಮಾ ಹರಿಃ
ಸತ್ಯಾಂ ಕೋಸಲಭೂಭೃತಾ ಬಹುಧರ್ನೈರ್ದೈಂತ್ಯಶ್ವಮುಖ್ಯೈಃ ಸಮಂ .

ದತ್ತಾಂ ನಗ್ನಜಿತಾ ನಯನ್ ನಿಜಪುರೀಂ ನೀಲಾಂ ಸ್ವಸೈನ್ಯೈರ್ವೃತಃ
ಪ್ರಾಪ್ತೇ ಪುಣ್ಯದಿನೇ ಪ್ರಿಯಾಮುದವಹತ್ ತಂ ಚಿಂತಯೇ ಶ್ರೀಸಖಂ .. 89..

ಭದ್ರಾಂ ಯಃ ಶ್ರುತಕೀರ್ತಿಜಾಮುದವಹತ್ ಪೈತೃಷ್ವಸೇಯೀಂ ತತ-
ಶ್ಚಾಪಾರೋಪಣಶಕ್ತಿಲೇಶವಿಧುರೈರ್ಭೂಪೈರನೇಕೈಃ ಸ್ತುತಃ
ಶೀಘ್ರಾರೋಪಿತಚಾಪತಾಡಿತಝಷೋ ವೀರ್ಯಾರ್ಜಿತಾಂ ಲಕ್ಷ್ಮಣಾಂ
ಯೋಮದ್ರಾಧಿಪಜಾಂ ಪ್ರಿಯಾಮುದವಹನ್ನೀತ್ವಾ ಪುಂರೀಂ ತಂ ಭಜೇ .. 90..
ಕೃಷ್ಣಃ ಪತ್ನ್ಯಾ ಸಮೇತೋಽಮರಪತಿವಚನಾದ್ ವೈನತೇಯಾಧಿರೂಢೋ
ಗತ್ವಾ ಪ್ರಾಜ್ಯೋತಿಷಾಖ್ಯಂ ನಗರಮಥಮುರಂ ಸಾನುಗಂ ತತ್ರ ಹತ್ವಾ .
ಯುಧ್ಯಂತಂ ಯುದ್ಧಶೌಂಡಂ ಕೃತಬಹುನಿಧನೋ ಭೌಮಮಪ್ಯಾಶು ಹತ್ವಾ

ಪಿತ್ರಾ ಕ್ಷೇತ್ರಕೃತೇ ಮಖೇ ಸುಮಹಿತೋಯೋಽಗಾತ್ ಪುರೀ ಸೋಽವತಾತ್ .. 97..

ಪಟ್ ಪುತ್ರಾಃ ಕಂಸಭಗ್ಣಾಃ ಕಿಲ ಮಮ ಭಗವಂಸ್ತಾನ್ ಪ್ರಯಚ್ಛೇತಿ ಮಾತುಃ

ಪಾರಾವಾರಪ್ರವಿಷ್ಟಾನ್ ನೃಪಗಣಚಕಿತಾಂಸ್ತ್ಯಕ್ತರಾಜಾಸನಾನ್ ನ-
ಸ್ತ್ಯಕ್ತ್ವಾ ಭೂಪೇಷುಯೋಗ್ಯಂ ಕಮಪಿ ಭಜ ನೃಪಂ ಯಃ ಸ್ವಚೇತಃ ಪ್ರವಿಷ್ಟಃ .
ಇತ್ಯುಕ್ತಾ ಭೀಷ್ಮಪುತ್ರೀ ರಹಸಿ ಭಗವತಾ ಪ್ರೇಮಕೋಪಾನಭಿಜ್ಞಾ
ಸ್ವತ್ಯಾಗಾತ್ಯಂತಭೀತಾ ಪುನರಪಿ ಬಹುಶೋ ಲಾಲಿತಾ ಯೇನ ಸೋಽವ್ಯಾತ್ .. 99..

ಭೈಷ್ಮೀ ಜಾಂಬವತೀ ಪ್ರಿಯಾ ಭಗವತಃ ಸತ್ಯಾಯ ಕಾಲಿಂದ್ಯತೋ
ಮಿತ್ರಾ ನಗ್ನಜಿತಃ ಸುತಾ ಚ ಸುಭಗಾ ಭದ್ರಾ ತಥಾ ಲಕ್ಷ್ಮಣಾ .

ಏಕೈಕಾ ಸಮಜೀಜನದ್ ದಶ ಸುತಾನ್ಯಸ್ಮಾತ್ ತಥಾ ಷೋಡಶ-
ಸ್ತ್ರೀಸಾಹಸ್ರಭವೈಃ ಸುತೈಃ ಸುಬಹುಭಿಃ ಪೂರ್ಣಾ ನಹೀ ತಂ ಭಜೇ .. 100..
ಪ್ರದ್ಯುಮ್ನೇನೋದ್ಧೃತಾಯಾಃ ಸ್ವದುಹಿತುರುದಿತಾಯಾನಿರುದ್ಧಾಯ ಪೌತ್ರೀಂ
ದತ್ತ್ವಾ ತಸ್ಮಿನ್ ವಿವಾಹೇ ಪ್ರಿಯಬಲಸಹಿತಃ ಸಮ್ಯಗಕ್ಷೈರ್ವಿದೀತ್ರ್ಯನ್ .

ಜೇತಾರಂ ತಂ ಜಿತೋಽಸೀತ್ಯಪನಯವಚನಾತ್ ತೇನ ರುಕ್ಮೀ ಹತೋಽಭೂದ್
ಯಸ್ಯ ಸ್ಯಾಲೋಽಗ್ರಜೇನ ಶ್ರಿತನಿಜನಗರಃ ಸಾನುಗಃ ಸೋಽವತಾನ್ನಃ .. 101..
ಸೌವರ್ಣಾಯುತಷಟ್ಸಹಸ್ರವನಿತಾಗೇಹೇಷು ರತ್ನೋಲ್ಲಸ-
ನ್ನಾನಾಸೌಧವಿರಾಜಿತೇಷು ಕಲಯೇ ಶೌರಿಂ ಲಸಂತಂ ಪೃಥಕ್ .

ಧ್ಯಾನಸ್ತೋತ್ರಜಪಾರ್ಚನಪ್ರಣಮನಸ್ವಾಧ್ಯಾಯಹೋಮಾರ್ಹಣ-

ಕ್ರೀಡಾನೃತ್ತಸುದ್ದೃಗ್ವಿಹಾರಲಲಿತಾಲಾಪಾಂಗಚೇಷ್ಟಾದಿಭಿಃ .. 102..
ಶ್ರುತ್ವಾ ಮಾಗಧಮಂದಿರೇ ನೃಪಗಣೈರುದ್ಧೈರ್ಹರಿಃ ಪ್ರೇಷಿತಾ-
ದ್ಧತ್ವಾ ಮಾಗಧಮೀಶ್ವರಾದ್ಯ ಕೃಪಯಾ ತ್ರಾಹೀತಿ ನಸ್ತದ್ವಚಃ .
ಆಹೂತೋಽಥಯಿಯಕ್ಷುಣಾ ಸುರಮುನೇರ್ವಾಕ್ಯಾತ್ ಪೃಥಾಸೂನುನಾ
ಶಕ್ರಪ್ರಸ್ಥಮಗಾತ್ ಸರಾಮದಯಿತಾಸೇನಸ್ತಮೇವಾಶ್ರಯೇ .. 103..
ಗತ್ವಾ ಬ್ರಾಹ್ಮಣಭೀಮಫಲ್ಗುನಯುಜಾ ಜನ್ಯಂ ಮಯಾ ಬ್ರಹ್ಮಣಾ
ಭಿಕ್ಷಾಂ ಯಾಚಿತ ಏತ್ಯ ಮಾಗಧನೃಪೋ ಯುಧ್ಯನ್ ರಣೇ ಘಾತಿತಃ .
ಭೀಮೇನೈವ ವಿಪಾಟಿತೋ ಮೃತಿಮಗಾತ್ ಕಾಷ್ಠಾ ಜಿತಾ ಭ್ರಾತೃಭಿಃ
ಪಾರ್ಥಾತಃ ಕುರು ರಾಜಸೂಯಮಿತಿಯೋಽವಾದೀತ್ ತಮವ್ಯಾತ್ ಸ ನಃ .. 104..
ಅಂಡಾನಾಮಧಿಪೇ ವಶೇ ಮಯಿ ಸದಾ ಕೌಂತೇಯ ಕೇ ತೇಽವಶಾ-
ಸ್ತಸ್ಮಾತ್ ಸಾಧಯ ರಾಜಸೂಯಮಿತಿಯದ್ವಾಕ್ಯಾತ್ ಸ ಧರ್ಮಾತ್ಮಜಃ .
ನಾನಾದೇಶಸಮಾಗತೈರ್ನೃಪಗಣೈಃ ಸಾಕಂ ಮುನೀಂದ್ರೈಃ ಸುರೈ-
ರ್ಬ್ರಹ್ಮಾದ್ಯೈರಕರೋತ್ ಪ್ರಿಯಂ ಕ್ರತುವರಂ ಕೃಷ್ಣಾಯ ತಸ್ಮೈ ನಮಃ .. 105..
ಸುತ್ಯೇಽಹನ್ಯುದಿತೇ ಸದಸ್ಯನುಪಮೇ ಪ್ರಾಪ್ತೇಽಗ್ರ್ಯಪೂಜಾವಿಧೀ
ಕಸ್ಯ ಸ್ಯಾದಖಿಲೇಶ್ವರಂ ಹರಿಮೃತೇ ಪೂಜೇತಿ ಧರ್ಮಾತ್ಮಜಃ .
ಯತ್ಪಾದಾವವನಿಜ್ಯ ತೇನ ಪಯಸಾ ಸಂಪ್ರೋಕ್ಷ್ಯ ಮೂರ್ಧ್ನೋಽಖಿಲಾ-

ನಾತ್ಮಾನಂ ಚ ಪರಾನ್ ಹತಾಖಿಲಮಲಾನ್ಮೇನೇ ಸ ನೋಽವ್ಯಾದ್ಧರಿಃ .. 106..
ಗೋಪಸ್ತ್ಯಕ್ತನೃಪಾಸನೋಽಮ್ಬುಧಿಗತೋ ದುರ್ವೃತ್ತ ಕರ್ಮಾ ಕಥಂ
ಪೂಜ್ಯಃ ಸ್ಯಾನ್ಮಹತೋ ವಿಹಾಯ ಸದಸಿ ಜ್ಞಾತ್ರೇತಿ ಚೈದ್ಯೋ ವದನ್ .

ಚಕ್ರಚ್ಛಿನ್ನಶಿರಾಃ ಕ್ಷಿತೌ ವಿನಿಪತನ್ ದೇಹೋದ್ಗತಜ್ವಾಲಯಾ
ಸರ್ವೇಷಾಂ ಮಿಪತಾಂ ಯಮಾಪ ವಿಗತೇ ಶಾಪೇ ತಮೇವಾಶ್ರಯೇ .. 107..
ರಾಜಾನಂ ಧರ್ಮಪುತ್ರಂ ಮುನಿನೃಪತಿಗಣೈಃ ಸ್ತೂಯಮಾನಂ ಸಭಾಯಾಂ
ದ್ರಷ್ಟುಂ ಗಚ್ಛಂಜಲೇಽಪಿ ಸ್ಥಲಮಿತಿ ನಿಪತನ್ ದೃಷ್ಟ ಉಚ್ಚೈರ್ಹಸದ್ಭಿಃ .
ಸದ್ಯೋ ಗಚ್ಛನ್ ನಿವೃತ್ತಃ ಸ್ವಪುರಮಪಿ ಜವಾದ್ ಧಾರ್ತರಾಷ್ಟ್ರೋಽತಿಕೋಪಾದ್
ಯೇನೈವೋಪೇಕ್ಷಿತೋಽಭೂದವನಿಭರಭೃತಾ ಸೋಽವತಾದ್ ವಾಸುದೇವಃ .. 108..
ಸಾಲ್ವಃ ಕೃಷ್ಣಹತಾಗ್ರಜೋ ನಿಜತಪಸ್ತುಷ್ಟಾಚ್ಛಿವಾತ್ ಕಾಮಗಾಂ
ಲಬ್ಧ್ವಾ ಸೌಭಪುರೀಂ ತಯಾ ಸಹ ಗತೋ ಭಂಕ್ತ್ವಾ ಪುರೀಂ ದ್ವಾರಕಾಂ .

ಪ್ರದ್ಯುಮ್ನಪ್ರಮುಖೈರ್ಜಿತೋ ಬಹುದಿನಂಯುಧ್ಯನ್ ಗತಃ ಶೌರಿಣಾ

ಇತಿ ಶ್ರೀ (ಅಶೋಕ) ರಘುನಾಥಾಚಾರ್ಯೇಣ ವಿರಚಿತಂ ಗೋಪಾಲಶತಕಂ

